
Y Pwyllgor Plant a Phobl Ifanc

Grwp o bump o bobl sy’n gweithio fel Aelodau Cynulliad yng Nghynulliad
Cenedlaethol Cymru yng Nghaerdydd ydym. Mae pobl yng Nghymru wedi
pleidleisio drosom i ni wneud hyn a’n gwaith ni yw gwneud yn siwr bod y bobl
sy’n gwneud penderfyniadau am bethau a sut i wario arian (sef y llywodraeth) yn
gwneud gwaith da. Yr enw ar ein grwp ni yw’r Pwyllgor Plant a Phobl Ifanc.

Geirfa

- Cadeirydd: Cadeirydd y Pwyllgor yw’r aelod y mae aelodau’r
Pwyllgor wedi’i ethol i siarad ar eu rhan. Ni all wneud
penderfyniadau dros yr aelodau eraill na dweud wrth y Pwyllgor
beth i’'w wneud.

- Ymchwiliad Pwyllgor: ymchwiliad i destun. Bydd Ymchwiliad
Pwyllgor yn gofyn i arbenigwyr a phobl sy’n cael eu heffeithio
gan y testun dan sylw am eu barn a sut y gellir gwella pethau.
Wedyn bydd y Pwyllgor yn ystyried yr hyn y mae’r holl bobl
wedi’i ddweud ac yn gwneud argymhellion i Lywodraeth Cymru.
Nid oes yn rhaid i Lywodraeth Cymru wneud yr hyn y mae’r
Pwyllgor yn ei ddweud, ond os na fydd yn gwneud rhywbeth y
mae’r Pwyllgor wedi ei argymell, mae’n rhaid iddi egluro pam.

- Tystiolaeth: gelwir yr hyn y mae pobl yn ei ddweud wrth
ymchwiliad Pwyllgor drwy ysgrifennu, siarad neu gan
ddefnyddio dulliau eraill o gyfathrebu yn dystiolaeth.

- Awdurdod Lleol: cyngor lleol, sy’n cael ei arwain gan griwp o
gynghorwyr a etholwyd i wneud penderfyniadau ynghylch sut i
wario arian yn yr ardal leol.

- Llywodraeth Leol: dyma sut y byddwn yn cyfeirio at yr holl
awdurdodau lleol fel grwp.

- Argymbhelliad: awgrym cryf y dylid gwneud rhywbeth.

- Canllawiau Statudol: cyngor y dylid ei ddilyn i osgoi torri’r
gyfraith.

- Llywodraeth Cymru: mae’n creu polisiau ac yn eu rhoi ar waith
a chaiff ei dwyn i gyfrif gan Gynulliad Cenedlaethol Cymru. Caiff
ei harwain gan Weinidogion sydd hefyd yn Aelodau Cynulliad.



Neges gan y Cadeirydd

Nid yw’'n hawdd bod yn rhiant, ond mae’n dod a’r pleser mwyaf hefyd.
Weithiau bydd angen rhywfaint o gefnogaeth neu gymorth ychwanegol
ar rieni gan ffrindiau neu deulu. Ond i rai rhieni, gall ychydig o
gymorth a chefnogaeth ychwanegol wneud gwahaniaeth mawr.

Mae’r Pwyllgor Plant a Phobl Ifanc wedi edrych ar y cymorth y mae
Llywodraeth Cymru ac awdurdodau lleol yn ei roi i rieni o’r blaen.
Cyhoeddodd y Pwyllgor ei adroddiad cyntaf ar gymorth rhianta ym mis
Mai 2009. Ar yr adeg honno, teimlai’r Pwyllgor nad oedd polisiau
Llywodraeth Cymru’n cael eu rhoi ar waith yn dda iawn, er eu bod yn
bolisiau da. Penderfynodd y Pwyllgor edrych ar y testun hwn eto i weld
a oedd pethau wedi gwella.

Canfu’r Pwyllgor fod y cymorth sy’n cael ei gynnig i rieni’n dda, ond
nad oedd bob amser yn cael ei gynnig ar yr adeg iawn. Weithiau,
byddai teuluoedd yn canfod eu hunain mewn argyfwng cyn i unrhyw
gymorth gael ei gynnig. Mae’r Pwyllgor yn gwneud 10 o argymhellion
yn yr adroddiad hwn, y teimla y byddant o gymorth i Lywodraeth
Cymru ac awdurdodau lleol ddarparu cymorth sydd hyd yn oed yn well
i rieni, pan fydd ei angen arnynt.

Mae’r Pwyllgor yn diolch i bawb a roddodd dystiolaeth ar gymorth
rhianta yn ystod yr ymchwiliad hwn. Rydym yn ddiolchgar am eich
cymorth.

Helen Mary Jones AC,
Cadeirydd y Pwyllgor Plant a Phobl Ifanc



Argymbhellion y Pwyllgor

Rhestrir argymhellion y Pwyllgor i Lywodraeth Cymru isod, yn y drefn y
maent yn ymddangos yn yr Adroddiad hwn. Cyfeiriwch at dudalennau
perthnasol yr adroddiad i weld y dystiolaeth ategol a’r casgliadau:

Argymbhelliad 1. Mae’r Pwyllgor yn argymell bod Llywodraeth
Cymru’n helpu awdurdodau lleol i greu swyddi hyrwyddwyr rhianta
gwleidyddol, ac i’'w hyfforddi. (Tudalen 9)

Argymhelliad 2. Mae’r Pwyllgor yn argymell bod Llywodraeth

Cymru’n sicrhau nad yw Teuluoedd yn Gyntaf yn awgrymu’n

ddamweiniol mai dim ond rhieni tlawd sydd angen cymorth rhianta.
(Tudalen 10)

Argymhelliad 3. Mae’r Pwyllgor yn argymell y dylai prosiect
Llywodraeth Cymru ar rannu gwybodaeth roi sicrwydd i bawb dan sylw
y gellir rhannu gwybodaeth mewn ffordd synhwyrol. Mae’r Pwyllgor
hefyd yn argymell y dylai Llywodraeth Cymru roi gwybod i’r Cynulliad
ym mis Ebrill 2012 faint mae’r prosiect rhannu gwybodaeth wedi’i
wneud i sicrhau nad oes yn rhaid i deuluoedd roi eu manylion i gyd i’r
holl wahanol bobl sy’n rhoi cymorth iddynt. (Tudalen 11)

Argymhelliad 4. Mae’r Pwyllgor yn argymell bod Llywodraeth
Cymru’n gofyn i’r bobl sydd yng ngofal y prosiect rhannu gwybodaeth
gyhoeddi adroddiadau rheolaidd ar yr hyn y mae wedi’i wneud .

Dylai’r adroddiadau hefyd nodi’r hyn a wnaed gan y sefydliadau y
mae’n cydweithio a hwy er mwyn sicrhau y gallant rannu gwybodaeth.
Dylai Llywodraeth Cymru hefyd roi gwybod i’r Cynulliad Cenedlaethol
ym mis Ebrill 2012 faint o’r prosiect i alluogi cyfrifiaduron i rannu
gwybodaeth y mae wedi’i gwblhau. (Tudalen 12)

Argymhelliad 5. Mae’r Pwyllgor yn argymell bod Llywodraeth
Cymru’n gweithio gyda Chanolfan Blynyddoedd Rhyfeddol Cymru i
greu cyfres o fesurau a fydd yn dangos par mor dda mae prosiectau’n
gweithio. Ar 6l cytuno ar gyfres o fesurau, ni ddylai Llywodraeth
Cymru ond rhoi arian i’r prosiectau hynny a fydd yn cyflawni digon o’r
mesurau. (Tudalen 13)



Argymhelliad 6. Mae’r Pwyllgor yn argymell bod Llywodraeth
Cymru’n rhoi canllawiau i staff sy’n dweud y dylent geisio annog tadau
i ddefnyddio gwasanaethau cymorth rhianta pan fyddant yn teimlo bod
eu hangen arnynt. 14)

Argymhelliad 7. Mae’r Pwyllgor yn argymell bod Llywodraeth
Cymru’n sicrhau bod mesurau ar gyfer y cymorth a roddir i deuluoedd
sy’n cael eu heffeithio gan anabledd yn cael eu cynnwys yn y gyfres o
fesurau safonol y mae’n ei datblygu. (Tudalen 15)

Argymhelliad 8. Mae’r Pwyllgor yn argymell bod teidiau a neiniau

sy’n gofalu am eu hwyrion / hwyresau drwy’r amser, neu ran fwyaf o’r

amser yn gallu cael cymorth rhianta os teimlant fod ei angen arnynt.
(Tudalen 15)

Argymhelliad 9. Mae’r Pwyllgor yn argymell bod Llywodraeth
Cymru’n cydnabod bod y cymorth rhianta sydd ar gael i’r holl
deuluoedd sydd ei angen ac sy’n cael ei ddarparu gan staff sydd
wedi’u hyfforddi’n dda, yn bwysig iawn. Dylai’r canllawiau a roddir i
awdurdodau lleol gan Lywodraeth Cymru nodi y dylid rhoi cymorth
rhianta i deuluoedd sydd ei angen cyn gynted a phosibl. (Tudalen 17)

Argymhelliad 10. Mae’r Pwyllgor yn argymell bod awdurdodau lleol yn
sicrhau bod gweithwyr proffesiynol sy’n gweithio gyda theuluoedd yn
ymwybodol o rianta cadarnhaol a’r cymorth sydd ar gael i rieni os
bydd ei angen arnynt. (Tudalen 18)



Cefndir

1. Ym mis Rhagfyr 2005, cyhoeddodd Llywodraeth Cymru ei
Strategaeth Rianta a’i Gynllun Gweithredu Rhianta. Roedd vy
Strategaeth Rianta’n nodi pa gymorth y byddai Llywodraeth Cymru’n ei
roi i rieni hyd at fis Mawrth 2008. Roedd y Cynllun Gweithredu
Rhianta’n nodi sut y byddai Llywodraeth Cymru’n cyflenwi
gwasanaethau i rieni ledled Cymru.

2.  Ym mis Mai 2009, cyhoeddodd y Pwyllgor Plant a Phobl Ifanc (a
elwir ‘y Pwyllgor’ yng ngweddill yr adroddiad hwn) ei adroddiad ar
‘Rianta yng Nghymru a’r Cynllun Gweithredu Rhianta.” Dywedodd yr
adroddiad fod angen gwneud mwy os oedd popeth y dywedodd
Llywodraeth Cymru y byddai’n ei wneud yn y Cynllun Gweithredu
Rhianta yn mynd i gael ei gyflawni. Gwnaeth yr adroddiad 11 o
argymhellion. Dywedodd Llywodraeth Cymru y byddai’n gwneud
popeth roedd yr adroddiad yn ei argymell, naill ai yn y ffordd yr
awgrymodd y Pwyllgor, neu mewn ffordd nac awgrymodd y Pwyllgor
ond a fyddai’n cael yr un canlyniad yn y pen draw.

3. Yn 2010, penderfynodd y Pwyllgor edrych eto ar y cymorth y mae
Llywodraeth Cymru’n ei roi i rieni yng Nghymru. Dyma adroddiad ar yr
ymchwiliad dilynol hwnnw.



Mae rhianta’n bwysig a dylai Llywodraeth Cymru a
llywodraeth leol ei gefnogi

4. Cred y Pwyllgor fod rhianta’n waith anodd ond y gall fod yn
bleserus iawn. Mae rhianta’n bwysig iawn i blant a gall wneud
gwahaniaeth mawr iawn i’r math o berson a fyddant pan fyddant yn
hyn. Ond caiff y cymunedau lle mae’r plant yn byw effaith arnynt
hefyd felly ni ddylid ystyried rhianta fel swydd y mae Tad a Mam yn ei
gwneud ar eu pen eu hunain.

5. Nid yw Llywodraeth Cymru wedi diweddaru ei Chynllun
Gweithredu Rhianta ers adroddiad diwethaf y Pwyllgor ar rianta.
Dywedodd Huw Lewis AC, y Dirprwy Weinidog dros Blant, wrth y
Pwyllgor nad oedd y cynllun wedi’i ddiweddaru oherwydd bod
gwasanaethau’n mynd i gael eu cyflenwi mewn ffordd newydd. Gelwir
y ffordd newydd o gyflenwi gwasanaethau yn ‘Teuluoedd yn Gyntaf’.

6. Byddai Teuluoedd yn Gyntaf yn sicrhau bod plant a’u teuluoedd
yn cael yr holl wasanaethau a’r cymorth sydd eu hangen arnynt, wedi’u
cyflenwi yn y ffordd orau iddynt hwy. Byddai hyn yn golygu y gallai
Ymwelydd lechyd, o bosibl, helpu teulu i gael cyngor ar ddyled os
byddai ei angen arnynt, neu gallai ysgol helpu teulu i ddod o hyd i
gymorth rhianta os oedd y teulu hwnnw’n cael anawsterau Dywedodd
y Dirprwy Weinidog dros Blant wrth y Pwyllgor y byddai hyn yn well
na’r ffordd y cai gwasanaethau eu cyflenwi ar hyn o bryd gan fod yn
rhaid i deuluoedd fynd i chwilio am help ac weithiau nid oeddent yn
gwybod beth oedd ar gael iddynt.

Hyrwyddwr Rhianta

7. Teimlai’r Pwyllgor pe bai gan bob awdurdod lleol hyrwyddwr
rhianta gwleidyddol byddai o gymorth i lywodraeth leol weld pa mor
bwysig yw rhianta. Byddai’r hyrwyddwr rhianta yn un o aelodau
etholedig yr awdurdod lleol a byddai’n atgoffa gweddill yr aelodau bod
rhianta’n bwysig, a byddai’n dod o hyd i ffyrdd i wella’r cymorth a
roddir i rieni gan yr awdurdod lleol.

Mae’r Pwyllgor yn argymell bod Llywodraeth Cymru’n helpu
awdurdodau lleol i greu swyddi hyrwyddwyr rhianta gwleidyddol,
ac i’'w hyfforddi.



Gweithio gyda’n gilydd

8. Mae’n bwysig iawn bod yr holl bobl sy’n cyflenwi gwasanaethau i
deuluoedd yn gweithio gyda’i gilydd. Os nad yw staff yn cydweithio ac
yn rhannu syniadau, gwybodaeth a manylion am eu gwaith, gall llawer
o bobl fod yn gwneud gwahanol bethau i geisio datrys yr un broblem.
Byddai hyn yn ddryslyd i deuluoedd na fyddai’n gwybod i ble y dylent
fynd i gael cymorth, ac yn wastraff arian i’'r awdurdodau lleol a
fyddai’n talu i lawer o bobl wneud yr un peth.

9. Dywedodd rhai pobl wrth y Pwyllgor y byddai Strategaeth Rianta
newydd yn helpu i sicrhau bod pawb yn cydweithio. Dywedodd y
Dirprwy Weinidog dros Blant wrth y Pwyllgor nad oedd angen
Strategaeth Rianta newydd oherwydd gofynnwyd i griwp o bobl a elwir
yn ‘Weithgor Teuluoedd’ sicrhau bod y prosiectau roedd pobl yn
gweithio arnynt yn cyd-fynd yn dda ac nad oeddent yn ceisio gwneud
yr un peth a phrosiect arall yn yr un ardal.

10. Nid oedd Cyfarwyddwr Barnardos Cymru wedi clywed am y grwp
felly gofynnodd y Pwyllgor i Lywodraeth Cymru sicrhau ei bod yn
dweud wrth grwpiau gwirfoddol a oedd yn helpu teuluoedd am y
Gweithgor Teuluoedd.

11. Clywodd y Pwyllgor y bu’n rhaid i’r Gweithgor Teuluoedd ddweud
wrth y Bwrdd Rhaglen Tlodi Plant am yr hyn roedd yn ei wneud. Grwp
o bobl a’u gwaith yw sicrhau bod popeth mae Llywodraeth Cymru’n ei
wneud i atal tlodi plant yn gweithio’n dda yw’r Bwrdd Rhaglen Tlodi
Plant.

12. Oherwydd bod y Gweithgor Teuluoedd (ac felly’r cymorth rhianta)
yn gysylltiedig a’r Rhaglen Tlodi Plant, teimlai’r Pwyllgor y gallai
Llywodraeth Cymru fod yn awgrymu’n ddamweiniol mai dim ond rhieni
tlawd sydd angen help.

Mae’r Pwyllgor yn argymell bod Llywodraeth Cymru’n sicrhau nad
yw Teuluoedd yn Gyntaf yn awgrymu’n ddamweiniol mai dim ond
rhieni tlawd sydd angen cymorth rhianta.

Teuluoedd yn Gyntaf

13. Roedd y Pwyllgor yn falch o glywed am yr hyn y dylai Teuluoedd
yn Gyntaf ei wneud.

14. Dywedwyd wrth y Pwyllgor fod grwpiau o awdurdodau lleol yng
ngogledd a de Cymru’n cydweithio i geisio dod o hyd i ffyrdd o
gyflenwi gwasanaethau yn y ffordd y mae Teuluoedd yn Gyntaf yn
gofyn iddynt gael eu cyflenwi. Bydd hon yn her fawr iddynt.

Rhannu gwybodaeth

15. Roedd y Pwyllgor yn sylweddoli y bydd yn rhaid i’r holl bobl sy’n
gweithio gyda theuluoedd orfod rhannu gwybodaeth am yr hyn sydd ei
angen ar y teuluoedd a’r hyn y mae pob gwasanaeth yn ei wneud i
helpu, os yw Teuluoedd yn Gyntaf yn mynd i weithio.

16. Ar hyn o bryd, gofynnir yn aml i deuluoedd roi eu manylion i gyd
bob tro y cant gymorth gan berson gwahanol. Gall rhai teuluoedd
orfod dweud yr un peth wrth lawer o wahanol bobl, fel meddyg,
ymwelydd iechyd, ysgol a gweithiwr cymdeithasol. Nid yw hyn o
gymorth i deuluoedd sydd eisoes yn brwydro i ymdrin a’r problemau
sydd ganddynt.

17. Dywedodd Cymdeithas Llywodraeth Leol Cymru, y sefydliad sy’n
siarad ar ran yr holl awdurdodau lleol, wrth y Pwyllgor fod yn rhaid i
deuluoedd roi’u gwybodaeth i bob person yn unigol fel y gallant fod yn
siwr bod y teuluoedd yn hapus i bawb gael y wybodaeth honno. Ond,
dywedodd pobl a oedd yn gweithio gyda theuluoedd yn awdurdodau
lleol Blaenau Gwent a Phowys y gellid gofyn i deuluoedd unwaith a
oeddent yn hapus i’'w manylion gael eu rhannu a phobl a allai eu helpu
a byddai hynny’n eu harbed rhag gorfod ailadrodd yr un peth trosodd
a throsodd.

18. Dywedodd Llywodraeth Cymru wrth y Pwyllgor ei bod yn gweithio
ar brosiect a ddylai helpu awdurdodau lleol i rannu gwybodaeth a’u
hannog i wneud hynny.

Mae’r Pwyllgor yn argymell y dylai prosiect Llywodraeth Cymru ar
rannu gwybodaeth roi sicrwydd i bawb dan sylw y gellir rhannu
gwybodaeth mewn ffordd synhwyrol. Mae’r Pwyllgor hefyd yn
argymell y dylai Llywodraeth Cymru roi gwybod i’r Cynulliad ym

mis Ebrill 2012 faint mae’r prosiect rhannu gwybodaeth wedi’i
wneud i sicrhau nad oes yn rhaid i deuluoedd roi eu manylion i
gyd i’r holl wahanol bobl sy’n rhoi cymorth iddynt.

19. Dywedodd y Dirprwy Weinidog dros Blant wrth y Pwyllgor fod
Llywodraeth Cymru’n gweithio ar brosiect i sicrhau y gallai’r holl
gyfrifiaduron roedd staff yn eu defnyddio i storio gwybodaeth am y
teuluoedd roeddent yn gweithio gyda hwy, rannu’r wybodaeth honno a
chyfrifiaduron a ddefnyddir gan staff eraill. Dylai’r rhan fwyaf o’r
prosiect hwn fod wedi’i gwblhau erbyn mis Ebrill 2012.

Mae’r Pwyllgor yn argymell bod Llywodraeth Cymru’n gofyn i’r
bobl sydd yng ngofal y prosiect rhannu gwybodaeth gyhoeddi
adroddiadau rheolaidd ar yr hyn y mae wedi’i wneud . Dylai’r
adroddiadau hefyd nodi’r hyn a wnaed gan y sefydliadau y mae’n
cydweithio a hwy er mwyn sicrhau y gallant rannu gwybodaeth.
Dylai Llywodraeth Cymru hefyd roi gwybod i’r Cynulliad
Cenedlaethol ym mis Ebrill 2012 faint o’r prosiect i alluogi
cyfrifiaduron i rannu gwybodaeth y mae wedi’i gwblhau.

Dweud wrth eraill am yr hyn a weithiodd yn dda

20. Dywedodd elusen i blant ‘Plant yng Nghymru’ wrth y Pwyllgor fod
rhai pethau da’n cael eu gwneud i roi cymorth i rieni mewn rhai
rhannau o Gymru. Ond dywedwyd hefyd nad oes unrhyw un yn dweud
wrth bobl eraill am yr hyn a weithiodd yn dda weithiau. Pe bai pobl
eraill yn cael gwybod, gallent wneud yr un pethau yn eu hardal hwy yn
hytrach na meddwl sut y gallent ddatrys y problemau sydd ganddynt.

21. Cytunodd y Dirprwy Weinidog dros Blant nad oedd pethau a oedd
wedi gweithio’n dda bob amser yn cael eu rhannu a phobl eraill.
Efallai mai un o’r rhesymau am hyn yw ei bod yn anodd gweld beth
sy’n gweithio’n dda mewn un ardal o’i chymharu a’r hyn sy’n cael ei
wneud yn rhywle arall i ddatrys yr un broblem.

22. Teimlai’r Pwyllgor ei bod yn bwysig cael ffyrdd o fesur pa mor dda
mae rhywbeth yn gweithio.

Mae’r Pwyllgor yn argymell bod Llywodraeth Cymru’n gweithio
gyda Chanolfan Blynyddoedd Rhyfeddol Cymru i greu cyfres o
fesurau a fydd yn dangos par mor dda mae prosiectau’n gweithio.
Ar ol cytuno ar gyfres o fesurau, ni ddylai Llywodraeth Cymru ond
rhoi arian i’r prosiectau hynny a fydd yn cyflawni digon o’r
mesurau.

Cymorth i deuluoedd ag anghenion penodol

Cymorth i dadau

23. Dywedwyd wrth y Pwyllgor mai i famau y rhoddir cymorth rhianta
gan amlaf. Teimlai rhai pobl fod hyn oherwydd bod ar dadau angen
dysgu mewn ffordd wahanol ac na fyddent yn mynd i ddosbarthiadau
rhianta pe byddent yn cael eu hystyried i fod yn rhai i famau’n unig.
Efallai bod rhai tadau’n teimlo mai gwaith mam yw magu plant, ond
nid yw hynny’n wir bellach. Roedd y Pwyllgor a’r arbenigwyr y
siaradwyd a hwy’n cytuno bod gan dadau swyddogaeth bwysig iawn ac
y gallant wneud gwahaniaeth mawr iawn i fywydau’u plant.

24. Dywedodd Tony Ivens o Plant yng Nghymru wrth y Pwyllgor mai
dim ond pump o bob 100 o rieni a oedd yn cael cymorth rhianta yng
Nghaerdydd oedd yn dadau. Teimlai’r Pwyllgor y dylai staff wneud
mwy i annog tadau i chwarae mwy o ran mewn rhianta ac i ddefnyddio
gwasanaethau cymorth rhianta pan fyddant yn teimlo bod eu hangen
arnynt.

Mae’r Pwyllgor yn argymell bod Llywodraeth Cymru’n rhoi
canllawiau i staff sy’n dweud y dylent geisio annog tadau i
ddefnyddio gwasanaethau cymorth rhianta pan fyddant yn teimlo
bod eu hangen arnynt.

Cymorth i deuluoedd sydd a phlant neu rieni anabl

25. Mae teuluoedd sy’n cael eu heffeithio gan anabledd yn aml yn
wynebu problemau penodol. Dylai’r dull Teuluoedd yn Gyntaf o
ddarparu gwasanaethau cymorth i holl deuluoedd adnabod y
teuluoedd hynny sydd angen cymorth penodol.

26. Teimlai’r Pwyllgor ei bod yn bwysig sicrhau bod teuluoedd sydd a
phlant anabl yn cael cymorth i helpu’u plant fod yn annibynnol. Mae
hefyd yn bwysig bod teuluoedd sy’n cael eu heffeithio gan anabledd yn
gallu cael cymorth arbenigol, lle gallant gyfarfod a theuluoedd eraill
sy’n profi problemau tebyg i’r rhai y maent hwy’n eu profi. Dylai
teuluoedd hefyd allu dewis cael cymorth prif ffrwd os dymunant gan ei
fod yn bwysig i deuluoedd gael dewisiadau.

Mae’r Pwyllgor yn argymell bod Llywodraeth Cymru’n sicrhau bod
mesurau ar gyfer y cymorth a roddir i deuluoedd sy’n cael eu
heffeithio gan anabledd yn cael eu cynnwys yn y gyfres o fesurau
safonol y mae’n ei datblygu.

Cymorth i deidiau a neiniau

27. Roedd y Pwyllgor eisoes yn ymwybodol o rai o’r problemau sy’n
wynebu teidiau a neiniau pan fyddant yn treulio llawer o amser yn
gofalu am eu hwyrion a’u hwyresau. Mae’n bwysig bod teidiau a
neiniau yn gallu cael cymorth rhianta hefyd os ydynt yn gofalu am eu
hwyrion a’u hwyresau ran fwyaf o’r amser.

Mae’r Pwyllgor yn argymell bod teidiau a neiniau sy’n gofalu am eu
hwyrion / hwyresau drwy’r amser, neu ran fwyaf o’r amser yn
gallu cael cymorth rhianta os teimlant fod ei angen arnynt.

Cymorth i bob rhiant

Diwylliant cymorth Cymreig

28. Dywedodd y Dirprwy Weinidog dros Blant wrth y Pwyllgor y dylai
Teuluoedd yn Gyntaf helpu i greu diwylliant yng Nghymru sy’n golygu
bod rhianta’n cael ei gydnabod fel swydd anodd a phwysig. Mae’r
Pwyllgor yn gobeithio y bydd hyn yn digwydd.

Ni ddylid bod a chywilydd gofyn am gymorth

29. Gall rhai rhieni deimlo bod stigma ynghlwm a gofyn am gymorth
rhianta: hynny yw, gallant deimlo y bydd eraill yn meddwl llai ohonynt
os dywedant nad ydynt yn gallu ymdopi.

30. Gany bydd cymorth Teuluoedd yn Gyntaf ar gael i holl rieni fel
mater o drefn, mae’r Pwyllgor yn cytuno a’r Dirprwy Weinidog dros
Blant na ddylai rhieni deimlo embaras na chywilydd o ofyn am
gymorth.

31. Bydd argymhelliad cynharach y Pwyllgor na ddylid cysylltu
cymorth rhianta Teuluoedd yn Gyntaf yn ddamweiniol a thlodi plant,
hefyd o gymorth i sicrhau bod cymorth rhianta’n cael ei gyflenwi mewn
ffordd nad yw’n achosi stigma.

Arian ar gyfer cael cymorth buan

32. Os rhoddir cymorth i deuluoedd cyn gynted ag y bydd ei angen
arnynt, gall arbed problemau rhag gwaethygu. Weithiau, ni wnaiff
awdurdodau lleol ond roi arian i redeg gwasanaethau sy’n helpu rhieni
sydd wedi cael problemau ers tro.

33. Weithiau bydd angen llawer o gymorth ar deuluoedd sydd wedi
cael problemau ers tro, i wella’u sefyllfa. Yn aml, y cynharaf y caiff
teuluoedd y cymorth sydd ei angen arnynt, y gorau yw. Oherwydd
hyn, mae’r Pwyllgor yn teimlo y dylid cynnig cymorth rhianta i’r holl
deuluoedd sydd ei angen cyn gynted a phosibl.

34. Mae hefyd yn bwysig iawn bod y bobl sy’n rhoi cymorth rhianta i
deuluoedd yn gallu gwneud eu gwaith yn dda iawn. Weithiau, gall
awdurdodau lleol sy’n cyflogi staff i roi cymorth rhianta feddwl y
gallant arbed arian drwy atal yr hyfforddiant y byddent yn arfer ei roi i
staff. Mae’r Pwyllgor yn teimlo bod cael staff sydd wedi’u hyfforddi’n
dda yn rhan bwysig iawn o’r cymorth y mae awdurdodau lleol yn ei roi

i deuluoedd. Mae’r Pwyllgor yn gobeithio os caiff llai o arian ei wario
ar hyfforddiant, bod yr arian wedi’i arbed trwy ddod o hyd i ffyrdd
rhatach o gyflenwi’r hyfforddiant yn hytrach na thrwy atal yr
hyfforddiant yn gyfan gwbl.

Mae’r Pwyllgor yn argymell bod Llywodraeth Cymru’n cydnabod
bod y cymorth rhianta sydd ar gael i’r holl deuluoedd sydd ei
angen ac sy’n cael ei ddarparu gan staff sydd wedi’u hyfforddi’n
dda, yn bwysig iawn. Dylai’r canllawiau a roddir i awdurdodau
lleol gan Lywodraeth Cymru nodi y dylid rhoi cymorth rhianta i
deuluoedd sydd ei angen cyn gynted a phosibl.

Rhianta cadarnhaol

35. Pan fydd rhieni’n magu’u plant mewn ffordd gadarnhaol heb
ddefnyddio trais i’'w disgyblu, mae hynny’n rianta cadarnhaol. Mae’r
Pwyllgor, Llywodraeth Cymru a Chonfensiwn y Cenhedloedd Unedig ar
Hawliau’r Plentyn (UNCRC) yn cytuno bod taro plant yn anghywir ond
nid yw rhai rhieni’n gwybod am unrhyw ffordd arall o ddisgyblu’u
plant.

36. Teimla’r Pwyllgor ei bod yn bwysig iawn i ddysgu rhieni sut i
ddisgyblu’u plant mewn ffordd gadarnhaol a heb ddefnyddio trais.

37. Weithiau, cael sgwrs a’'r Ymwelydd lechyd, y meddyg neu’r athro /
athrawes yw’r unig gymorth sydd ei angen ar rieni iddynt ddechrau
defnyddio technegau rhianta cadarnhaol. Efallai y byddai’n well gan
rieni eraill fynd ar gwrs neu gyfarfod a rhieni eraill i ymarfer rhianta
cadarnhaol.

38. Mae’r Pwyllgor yn credu os yw’r holl weithwyr proffesiynol fel
meddygon ac athrawon sy’n gweithio gyda theuluoedd yn gwybod pa
mor bwysig yw rhianta cadarnhaol, a sut i wneud hynny, gallant helpu
teuluoedd eu hunain. Os yw’r gweithwyr proffesiynol hynny hefyd yn
gwybod pa gyrsiau a chymorth arall sydd ar gael hefyd, gallant roi
rhieni mewn cysylltiad a chymorth arall.

Mae’r Pwyllgor yn argymell bod awdurdodau lleol yn sicrhau bod
gweithwyr proffesiynol sy’n gweithio gyda theuluoedd yn
ymwybodol o rianta cadarnhaol a’r cymorth sydd ar gael i rieni os
bydd ei angen arnynt.

Tystion

Rhoddodd y tystion a ganlyn dystiolaeth lafar i’r Pwyllgor ar y
dyddiadau a nodir isod. Gellir gweld trawsgrifiadau llawn o’r holl
sesiynau tystiolaeth ar http://www.cynulliadcymru.org/bus-home/bus-
committees/bus-committees-other-committees/bus-committees-third-
cyp-home.htm

12 Hydref 2010

Huw Lewis AC Y Dirprwy Weinidog dros Blant,
Llywodraeth Cynulliad Cymru

Huw Maguire Pennaeth y Gangen Cymorth i Deuluoedd,
Llywodraeth Cynulliad Cymru

Martin Swain Pennaeth y Gangen Rhaglenni Plant a
Theuluoedd, Llywodraeth Cynulliad Cymru

Lynne Hill Cyfarwyddwr Polisi, Plant yng Nghymru

Tony lvans Swyddog Datblygu Tadolaeth, Plant yng
Nghymru

2 Tachwedd 2010

Dr Tracey Bywater Dirprwy Gyfarwyddwr, Canolfan
Blynyddoedd Rhyfeddol Cymru

Bridget Roberts Seicolegydd Plant, Bwrdd lechyd Prifysgol
Betsi Cadwaladr

John Sayce Cyfarwyddwr Cynorthwyol, Barnardo’s
Cymru

16 Tachwedd 2010

Dr Chris Llewelyn Cyfarwyddwr Dysgu Gydol Oes, Hamdden
a Gwybodaeth, Cymdeithas Llywodraeth

Leol Cymru

Shelly Davies Rheolwr Partneriaeth, Partneriaeth Plant a
Phobl Ifanc, Powys

Tania Hayward Cydgysylltydd Rhianta, Blaenau Gwent, yn
cynrychioli’r Bartneriaeth Plant a Phobl
Ifanc

Rhestr o’r dystiolaeth ysgrifenedig

Rhoddodd y bobl a’r sefydliadau a ganlyn dystiolaeth ysgrifenedig i’r
Pwyllgor. Gellir gweld yr holl dystiolaeth ysgrifenedig yn llawr yn
http://www.cynulliadcymru.org/bus-home/bus-committees/bus-

committees-other-committees/bus-committees-third-cyp-home/bus-

committees-third-cyp-inquiry/cyp_3__responses_received_.htm

Enw Sefydliad
Judy Hutchings, Canolfan Blynyddoedd
Athro Seicoleg Glinigol Rhyfeddol Cymru

Cyfarwyddwr, Canolfan

Blynyddoedd Rhyfeddol

Cymru

Dr Chris Llewelyn, Cymdeithas Llywodraeth
Cyfarwyddwr Dysgu Gydol Leol Cymru

Oes, Hamdden a

Gwybodaeth CLILC

Tim Ruscoe Barnardo’s Cymru
Swyddog Datblygu, Cyswillt

a’r Cynulliad a

Chyfranogiad

Gail Bennett Partneriaeth Plant a Phobl
Cydgysylltydd Strategaeth Ifanc Sir y Fflint

Rhianta

Paul Apreda, Families Need Fathers (FNF)
Rheolwr Datblygu Cymru

Cenedlaethol

Lucy Akhtar Plant yng Nghymru
Swyddog Datblygu

(Rhianta)

Huw Lewis AC, Llywodraeth Cymru

y Dirprwy Weinidog dros

Blant

Edwina Hart, Llywodraeth Cymru

y Gweinidog dros lechyd a

Gwasanaethau

Cymdeithasol

